
[SQOF TA’ GHAWDEX

Ittra Pastorali lill-Arcipriet u I-Komunita Parrokkjali ta’ San Pietru u San Pawl fin-Nadur

Komunita ta’ komunitajiet
Ghaziz Arc¢ipriet,

Wara 1-Vizta Pastorali li ghamilt fil-Parro¢¢a ghaziza taghkom, iddedikata lil San Pietru u San
Pawl, inrodd hajr 1il Alla u nista’ nghid ma’ Pawlu: “Imbierek Alla u Missier Sidna Gesti Kristu,
li berikna b’kull xorta ta’ barka spiritwali, fis-smewwiet, fi Kristu. Hekk hu ghazilna fih, sa
minn qabel il-holgien tad-dinja, biex inkunu gaddisa u bla tebgha quddiemu fl-imhabba” (Efes
1:3-4).

Innutajt b’sodisfazzjon spiritwali li l-parte¢ipazzjoni tal-poplu ta’ Alla fi¢c-¢elebrazzjoni tal-
Ewkaristija ghadha wahda b’sahhitha, kemm f’Jum il-Mulej, il-Hadd, u kemm matul il-
gimgha. Dan kollu huwa possibbli minhabba d-dedikazzjoni tas-sacerdoti tal-Parrocéa, tal-
ghaqda ta’ bejniethom u tal-hidma li jaghmlu flimkien.

Ta’ min ikompli jheggeg biex il-familji z-zghar ikomplu d-drawwa sabiha tas-sehem taghhom
fil-quddiesa u jghadduha lit-tfal taghhom. Fl-istess wagqt, is-sacerdoti jkomplu jaghmlu I-hila
kollha taghhom biex 1-Ewkaristija tal-Hadd tibqa’ tigi ¢celebrata b’dinjita u bi preparazzjoni
serja. Pozittiv ukoll huwa s-sehem tal-laj¢i fil-quddiesa, kemm fl-animazzjoni u kemm fix-
xandir tal-Kelma u fl-ghajnuna tal-ministri straordinarji fit-Tqarbin Imqgaddes. Is-servizz
moghti mill-abbatini huwa ta’ utilita kbira. Jalla I-grupp tal-abbatini jkompli jkun mixtla ta’
vokazzjonijiet fil-parroccéa.

San Pawl jistqarr li I-fidi tigi mis-smigh tal-Kelma ta’ Alla (ara Rum 10:17). Hija grazzja kbira
l-prezenza f’sahhitha tal-Museum fiz-zewg frieghi tieghu, kemm maskili u kemm femminili.
Ta’ min ifahhar u jinkuraggixxi I-hidma generuza ta’ dawn is-so¢ji. Ta’ min jirringrazzja lil Alla
wkoll ghall-gruppi numeruzi ta’ zghazagh u adolexxenti li jiltagghu fi¢-Centru. Il-formazzjoni
Nisranija ta’ dawn tiggarantixxi l-futur tal-Parroc¢¢a. Il-hidma mal-gharajjes, il-komunita
Ewkaristika, 1-Azzjoni Kattolika, il-Legjun ta’ Marija, il-grupp ta’ Patri Piju tal-Pjagi, il-grupp
tal-Istilel marbut mas-Sorijiet Frangiskani tal-Qalb ta’ Gesu, il-grupp tar-romol, il-grupp tal-
koppji zghar tal-Azzjoni Kattolika, huma kollha opportunitajiet importanti ta’ smigh tal-Kelma
u ta’ tishih tal-fidi. Il-formazzjoni Nisranija permezz tas-smigh tal-Kelma hija wahda mill-
kolonni importanti li fughom trid tistrieh il-komunita parrokkjali.

“L-imhabba taghti minn dak li hu taghha, I-imhabba tiehu pacenzja, I-imhabba taf thenn...”
(ara 1 Kor 13). Huma diversi l-gruppi ta’ nies li joffru mill-hin taghhom ghall-qadi tal-Parro¢éa.
Hemm dawk 11 jahdmu fl-Uffi¢¢ju Parrokkjali, dawk li jqgassmu I-Bullettin, dawk 1i jghinu fiz-
zamma tal-Knisja, fit-tindif, fit-thejjija ta> kuljum kif ukoll fl-armar u f’kulma jkun mehtieg.
Id-dedikazzjoni ta’ dawn in-nies flimkien mal-imhabba taghhom lejn il-Parroc¢éa jkomplu
jghinu biex il-Knisja tkun id-dar ta’ Alla u ta’ kulhadd.

Ma’ dawn hemm ukoll dawk li jiehdu hsieb il-persuni li huma fil-bzonn. Hija haga sabiha I-
kura li 1-Parro¢¢a taghti lill-anzjani u lill-persuni li huma wahedhom permezz ta’ laqghat fil-
gimgha, permezz tat-tqarbin imqgaddes, kif ukoll permezz ta’ attenzjoni ghal dawk 1i jkollhom
htigijiet bazi¢i tal-hajja ta’ kuljum. Hekk il-Kelma ta’ Alla 11 tigi mhabbra u I-Ewkaristija li tigi
¢eelebrata jsibu 1-qofol taghhom fil-qadi bl-imhabba lil min hu fil-bzonn.

[l-Parrocca taghkom tgawdi minn diversi gruppi li jghinu fl-organizzazzjoni. Ta’ min
jirringrazzja lill-Kunsill Parrokkjali ghall-hidma pastorali u ghall-attenzjoni tieghu ghall-
htigijiet tal-Parro¢éa. Ta’ min jinnota s-serjeta tal-Kumitati tal-Festa u tal-Gimgha 1-Kbira. L-
ispirtu ta’ Alla muri fil-hajja ta’ Pietru u Pawlu jkompli jqawwi u jsahhah dawn il-hidmiet. Ta’
min isemmi l-grupp tal-media li b’serjeta u professjonalita jwassal il-Kelma bir-radju, bil-
mezzi so¢jali u bil-karta stampata. Napprezza immens l-isforzi tal-kumitati tal-armar li jahdmu
id ’id ghall-gima tal-qaddisin tal-Parro¢¢a u ghall-gid tar-rahal. Nirrikonoxxi u napprezza l-
isforzi ta’ kull min hu involut fil-formazzjoni tal-kumitat tan-nar li pogga fl-ewwel post 1-
ghaqda fir-rahal u I-imhabba Nisranija.

Fl-ahhar nett, napprezza x-xewqa li tissahhah l-adorazzjoni fil-Parro¢¢a ghaziza taghkom.
Minbarra I-prayer room li fiha ssir 1-adorazzjoni waranofsinhar, tkun haga tajba li jkun hemm
l-opportunita ta’ adorazzjoni fil-hinijiet ta’ filghodu fil-Knisja tal-Qalb ta’ Gesu skont id-
diskrezzjoni tal-Ar¢ipriet u l-Presbiterju. Filwaqt 1i 1-festi liturgic¢i princ¢ipali u s-sagramenti
ghandhom ikomplu jigu ¢éelebrati fil-Knisja Parrokkjali, tkun haga qaddisa li jigu ddedikati xi
hinijiet ta’ adorazzjoni fil-Knisja tal-Qalb ta’ Gest, biex hekk jitwettaq 1-iskop ewlieni li ghalih
kienet mibnija.

Intemm l-ittra tieghi bi kliem 1-Appostlu Pietru: “Alla li jaghti kull grazzja, i sejhilkom ghall-
glorja tieghu ta’ dejjem fi Kristu, hu nnifsu jerga’ jgeddidkom, iwettaqkom, isahhahkom u
Jjqeghedkom fis-sod. Tieghu hi s-setgha ghal dejjem!” (1 Piet 5:10-11).

Naghtikom il-barka tieghi.

